
RESOLUCION DA CONSELLERIA DE CULTURA, EDUCACION, FORMACION PROFESIONAL E
UNIVERSIDADES POLA QUE SE APROBAN AS BASES REGULADORAS E SE CONVOCAN AXUDAS
DE MOBILIDADE PARA O ALUMNADO DE CICLOS FORMATIVOS DE GRAO MEDIO E GRAO
BASICO DE CENTROS EDUCATIVOS QUE FORMAN PARTE DO CONSORCIO DE MOBILIDADE
QUE DESENVOLVERA UN PROXECTO KA116 CON MULTIPLES BENEFICIARIOS NO MARCO DO
PROGRAMA ERASMUS+. PROXECTO 2020-1-ES01-KA116-079503

O Programa Marco «Erasmus+» para o periodo 2014-2020 posue unha regulacion lexislativa
propia fundamentada no Regulamento (UE) n°® 1288/2013 do Parlamento Europeo e do Consello
de 11 de decembro de 2013 polo que se crea o Programa «Erasmus+», de educacién, formacidn,
xuventude e deporte da Unidn Europea, publicado no Diario Oficial da UE N° 347 o0 20/12/2013.

Neste regulamento establécese que existira unha convocatoria anual de propostas que reuna
as distintas accions do Programa Marco «Erasmus+» e a sua periodizacion. Recolle, asi mesmo,
que as condicions referidas as distintas convocatorias de propostas figuraran na Guia do
Programa Erasmus+, que formard parte integrante da propia convocatoria de propostas.

A convocatoria de propostas correspondente a 2020 foi publicada no Diario Oficial da Unidn
Europea do 5 de novembro de 2019 (EAC/A02/2019).

A Guia do Programa Erasmus+ para 2020 establece os obxectivos e caracteristicas principais do
Programa Erasmus+, as entidades que poden participar nel, os orzamentos, os responsables da
sUa execucion, asi como as accions que este programa comprende, entre as que figuran, entre
outras, proxectos de mobilidade para persoal vinculado aos ciclos formativos de grao medio e
grao basico.

Esta guia detalla os procedementos das distintas accidéns, os tramites de solicitude das
mobilidades de cada participante, os criterios de seleccion e concesién tanto dos proxectos
como dos participantes, e inclie toda informacidon relevante para a elaboracion e concesién dun
proxecto europeo de mobilidade Erasmus KA1.

Igualmente, a Guia do Programa Erasmus+ para 2020 informa sobre as lifias prioritarias de
cada un dos sectores (escolar, adultos, formacion profesional e educacién superior) e sobre a
difusién e a sustentabilidade das liflas prioritarias que establece a Comision Europea para os
sectores da educacién e da formacion.

A Conselleria de Cultura, Educaciéon, Formacion Profesional e Universidades, a través da
Secretaria Xeral de Educacion e Formacién Profesional (agora Direccion Xeral de Formacién
Profesional), solicitou unha subvenciéon da Unién Europea ao abeiro do programa sectorial
Erasmus+, correspondente & convocatoria nacional de propostas do Programa Erasmus+ para
2020.

A solicitude presentouse para un total de 200 mobilidades (40 de longa duracion e 160 de curta
duracién) para alumnado ciclos formativos de grao medio e grao bdsico, para practicas por
motivos de aprendizaxe en paises asociados ao Programa. Na solicitude figura como institucién
organizadora e coordinadora do consorcio a Direccidon Xeral de Formacion Profesional, e como
socios 20 centros educativos publicos.

Mediante Resolucion do 31 de xullo de 2020 da Direccion do Servicio Espafiol para la
Internacionalizacion de la Educacion (SEPIE) publicaronse as listaxes de solicitudes
seleccionadas, en lista de reserva, rexeitadas e excluidas de proxectos de Mobilidade das
persoas por motivos de aprendizaxe — KA101, KA102, KA104, KA108, KA116 — Accién Clave 1,
correspondentes a Convocatoria de Propostas do programa Erasmus+ 2020. A Conselleria de
Cultura, Educacion, Formacién Profesional e Universidades resultou beneficiaria dunha axuda

para o Consorcio de mobilidades por importe total de 984.765,00 €, dos cales 815.414,00 €
corresponden as mobilidades de estudantes.

As mobilidades de alumnado realizaranse no periodo de vixencia do convenio de subvencion
asinado co SEPIE, é dicir, ata o 2 de xullo de 2023.

O dia 23 de outubro de 2020, o SEPIE e a Conselleria de Cultura, Educacion e Formacion
Profesional, a través da Secretaria Xeral Técnica, asinaron o convenio de subvencion relativo a
un proxecto con varios beneficiarios no marco do programa Erasmus+, con referencia numero
2020-1-ES01-KA116-079503.

A clausula 11.18.1 do mesmo establece:
"0 Convenio rexerase polo seguinte réxime xuridico e pola orde que se indica:

Dereito Comunitario: Convocatoria de propostas 2020 EAC/A02/2019 Programa Erasmus+
(2019/C373/06), as normas financeiras aplicables ao orzamento xeral da Unién e as ditadas no seu
desenvolvemento, asi como, os actos xuridicos contractuais que regulan as obrigas entre a Axencia
Nacional e a Comision Europea, relativas a execucién do programa Erasmus+.

Dereito nacional: Lei 39/2015, do 1 de outubro, do Procedemento Administrativo Comun das
Administraciéns publicas, Lei 40/2015, do 1 de outubro, do Réxime Xuridico do Sector Publico, Lei
47/2003, do 26 de novembro, Xeral Orzamentaria a sia normativa de desenvolvemento, e o non
previsto, seran de aplicacién supletoria as restantes normas de dereito administrativo xeral e
especial, e no seu defecto, o Dereito comun, todo iso en canto non se contradigan coa normativa
comunitaria”.

Tras a entrada en vigor do Decreto 58/2022, do 15 de maio, a denominaciéon actual da
conselleria é a de Conselleria de Cultura, Educacion, Formacion Profesional e Universidades. Asi
mesmo, o artigo 6 do Decreto 73/2022, do 25 de maio, suprime a Secretaria Xeral de Educacién
e Formacion Profesional, pasando as competencias e funciéns en materia de formacion
profesional a ser desenvolvidas pola Direccién Xeral de Formacién Profesional.

Tendo en conta o anterior, esta conselleria considera necesario establecer un procedemento
para tramitar os proxectos de mobilidade do persoal susceptible de acollerse a esta
convocatoria.

Na sua virtude, e no uso das atribuciéns que me foron concedidas, a Conselleria de Cultura,
Educacion, Formacion Profesional e Universidades,

RESOLVE:

Artigo 1. Obxecto

A presente resolucion ten por obxecto establecer as bases reguladoras e convocar as axudas de
mobilidade destinadas ao alumnado (40 prazas de longa duracién e 160 prazas de curta
duracién) de ciclos formativos de grao medio e grao bdsico dos centros educativos publicos que
forman parte do Consorcio de mobilidades asociado ao proxecto ERASMUS+ 2020-1-ESO1-
KA116-079503, para realizar mobilidades durante o periodo de vixencia do proxecto, ata o 2 de
xullo de 2023.

Artigo 2. Requisitos

1. Podera concorrer a esta convocatoria o alumnado que estea cursando ciclos formativos de
grao medio e grao basico durante o curso 2022-2023, ou ben que acadaran a sua titulacion de

grao medio ou grao bdsico nos 12 meses anteriores ao fin da mobilidade, centros educativos
que forman parte do consorcio asociado ao proxecto ERASMUS+ 2020-1-ES01-KA116-079503.

2. Non podera ter a condicién de beneficiario das axudas previstas nesta resolucién o alumnado
que incorra nalgunha das circunstancias previstas no artigo 10.2 da Lei 9/2007, do 13 de xufio,
de subvenciéns de Galicia.

3. A persoa solicitante debe cumprir os requisitos para obter a condicidn de beneficiario/a de
acordo co artigo 10 da Lei 9/2007, do 13 de xuiio, de subvenciéns de Galicia, de estar ao dia no
cumprimento das obrigas tributarias ou fronte & Seguridade Social e de non ter pendente de
pagamento ningunha débeda coa Administracién publica da Comunidade Auténoma segundo
indica o artigo 11 do Decreto 11/2009, do 8 de xaneiro, polo que se aproba o Regulamento da Lei
9/2007.

Artigo 3. Comisién avaliadora dos centros educativos

1. A seleccién das persoas candidatas serd realizada por unha comision avaliadora que se
constituird para tal efecto en cada centro educativo no que existan solicitantes de mobilidades.
Esta comision estard integrada por:
— Presidente/a: a persoa que exerce a direccion do centro educativo ou persoa en quen
delegue.
— Tres vogais:
Dous membros do equipo directivo do centro.
Un/unha profesor/a do centro.
— Secretario/a: o/a coordinador/a de programas europeos, que actuara con voz e voto.

2. Se por calquera causa, no momento no que a comision avaliadora tefia que examinar as
solicitudes, algun dos seus integrantes non puidese asistir, este serd substituido pola persoa
que para o efecto se nomee de entre os membros do claustro.

Artigo 4. Criterios de seleccion do alumnado

1. Expediente académico (maximo 4 puntos).

Terase en conta a nota media obtida polo/a estudante no primeiro curso do ciclo formativo (no
caso de alumnado para realizar a FCT) ou na totalidade de médulos do ciclo formativo (no caso
de practicas de alumnado titulado).

— Se a nota media é de 6 ou menos: 2 puntos.
— Se a nota media é de mais de 6 e menos de 8: 3 puntos.
— Se a nota media é de 8 ou mais: 4 puntos.

2. Competencias linguisticas no idioma do pais de acollida ou idioma de traballo, no caso de que
sexa diferente a do pais de acollida (maximo 4 puntos).
A valoracién das competencias linguisticas farase tendo en conta os seguintes aspectos:

a) Nota media do/a alumno/a no primeiro curso, no caso de que o idioma de traballo estea
incluido no curriculo do ciclo.

b) Certificaciéns de competencias linglisticas aportadas.

c) Probas realizadas no propio centro educativo, no caso de que non tefia certificacién de
competencias lingisticas.

d) Calquera outro método para probar as competencias lingliisticas que decida a comision
avaliadora.

3. Competencias persoais e actitudes (maximo 4 puntos).

A comisidén avaliadora considerara para este criterio a valoracion das actitudes e idoneidade do
alumnado, tendo en conta as opiniéns e a informacion recollida por aqueles que ensinen ao
estudante en particular, dando mais puntos a aqueles/as alumnos/as considerados/as mais
adecuados e poidan facer un mellor aproveitamento destas mobilidades. Deberase obter neste
apartado un minimo de 2 puntos para poder ser seleccionado.

4. Criterios de desempate.
No caso de empate na puntuacion obtida, sequirase a seqguinte orde de prioridades:
a) Estudantes de contornas socioecondmicas menos favorecidas.

b) Estudantes que nunca participaran nas mobilidades do Programa Erasmus+.

Artigo 5. Presentacion de solicitudes

1. As persoas solicitantes que reunan os requisitos para participar nesta convocatoria
presentaran a solicitude normalizada, sequndo o anexo | desta resolucidén, no seu centro
educativo.

2. Os centros educativos nos que se van realizar as mobilidades de alumnado enviaran a sua
proposta de seleccion tendo en conta os criterios establecidos no artigo 4.

3. Os centros enviaran a conselleria a sua proposta de seleccion de alumnado para realizar a
FCT ou as practicas de titulados cunha antelacion minima de 30 dias naturais respecto do
comezo das mesmas por parte da primeira persoa en realizalas. Se no momento de levar a cabo
a mobilidade o alumnado seleccionado para realizar a FCT no programa Erasmus+ non cumpre
os requisitos ou ben por algun motivo decide non realizar dita mobilidade o centro enviard
unha renuncia a dita axuda, ben do propio interesado se é por vontade propia ou ben do
director/a do centro en caso de que non cumpra os requisitos.

Artigo 6. Orzamento

O importe total das axudas econdmicas efectuarase con cargo ao concepto orzamentario
10.30.422M.480.5 do exercicio econdmico do ano 2022 da Direccion Xeral de Formacion
Profesional. A este concepto corresponde 815.414,00 € a mobilidades do alumnado e persoas
con titulacion recente (631.384,00 € para mobilidade de curta duracion e 184.030,00 € para
mobilidades de longa duracién).

Artigo 7. Contias e criterios de distribucion das axudas das mobilidades de alumnado

1. As mobilidades concedidas distribuiranse, sequndo as preferencias indicadas polo alumnado,
entre os centros que forman parte do consorcio, por un maximo dos seguintes dias segundo a
modalidade (incluindo a viaxe):

a) Mobilidades de ciclos formativos para FCT de grao medio: 81 dias
b) Mobilidades de ciclos formativos para FCT de grao basico: 81 dias

Calquera outro limite ou restricion referente & duracion, execucion, modalidades, actividades,
etc. ven reflectida na Guia do Programa Erasmus+ de 2020.

A lista de centros que poden solicitar prazas no marco deste proxecto e que forman parte do
CONSsOrcio son:

A Coruina:

Cdédigo Centro
15022607 CIFP Anxel Casal - Monte Alto
15016000 CIFP Compostela
15014556 CIFP Coroso
15006754 CIFP Ferrolterra
15027897 CIFP Paseo das Pontes
15015767 CIFP Politécnico de Santiago
15006778 CIFP Rodolfo Ucha Pifieiro
15024513 CIFP Someso

Lugo:
Cdédigo Centro
27006528 CIFP As Mercedes
27006516 CIFP Politécnico de Lugo
27020793 CIFP Porta da Auga

Ourense:
Cddigo Centro
32008902 CIFP A Carballeira-Marcos Valcarcel
32015050 CIFP A Farixa
32016765 CIFP Portovello

Pontevedra:

Cdédigo Centro

36007552 CIFP A Granxa

36014489 CIFP A Xunqueira
36020064 CIFP Carlos Oroza
36013448 CIFP Manuel Antonio
36014568 CIFP Valentin Paz Andrade
36017430 IES Ricardo Mella

2. A Conselleria de Cultura, Educacion, Formacién Profesional e Universidades resolvera
segundo as propostas dos centros ata esgotar o nimero de prazas concedidas no proxecto.

3. Os importes das axudas por mes varian segundo o pais no que se realizan as mobilidades e o
tipo de mobilidade realizada.

4. Para calcular o importe total de cada mobilidade de alumnado debera sumarse o importe de
manutencién (apoio individual) que corresponda por pais e modalidade e o importe que
corresponda para viaxe por distancia ao pais de acollida sequndo as taboas que figuran no
anexo Il de tarifas da documentacién ERASMUS+ asociada ao proxecto.

5. As prazas de mobilidade poderdn realizarse ata a data de finalizaciéon de proxecto, o 2 de
xullo de 2023.

6. Se o niumero de candidatos seleccionados polo/s centro/s esgota o numero de prazas
concedidas no proxecto, a Conselleria de Cultura, Educacién, Formacién Profesional e
Universidades poderd establecer un nimero maximo de prazas para cada centro.

Artigo 8. Ampliacion de prazas

As prazas poderan ampliarse como consecuencia de que:

1. Unha vez realizadas todas as mobilidades, houbese remanente suficiente que o permitise na
partida de “Apoio & organizacién”, tal como permite a cldusula 1.3.3 do convenio de subvencién
asinado.

2. Se realizasen mobilidades por un periodo inferior ao maximo de dias permitido; nestes casos
redicese o importe da axuda de forma proporcional aos dias realizados.

No caso de que se ampliasen as prazas de alumnado adxudicarianse aos centros educativos que
seleccione a conselleria de entre os que forman parte do consorcio. Estes centros terian un
Nnovo prazo para que o seu alumnado solicite as novas axudas.

Artigo 9. Documentacion que tramitaran os centros

1. Os centros educativos, unha vez realizada a reunién da comision avaliadora, faran unha
listaxe provisional na que recollerdn as persoas beneficiarias seleccionadas para as prazas
ofertadas, por orde de prelacion, e o alumnado excluido, coa puntuacién se fose o caso, e a
causa de exclusion. Esta listaxe provisional, asinada polo/a director/a e o/a secretario/a, debera
ser publicada no taboleiro de anuncios do centro o dia seguinte ao do remate da reunién da
comisién avaliadora. Na citada listaxe faran mencion a que se aplicaron os criterios citados no
artigo 4 e que o centro se compromete a gardar as probas documentais sobre o proceso de
seleccion seguido, que poderan ser solicitadas pola Direccidn Xeral de Formacion Profesional no
caso de revision documental ou auditoria solicitada polo SEPIE ou outro organismo
competente.

2. O centro abrird un prazo de cinco dias naturais, contados a partir da publicacion da listaxe
provisional, para a presentacion de reclamaciéns por parte dos/as solicitantes.

3. Rematado o prazo de reclamacidns, a direccién do centro resolveraas e elaborara unha
listaxe definitiva de solicitantes seleccionados e excluidos, asinada polo/a director/a e o/a
secretario/a, que fard publica no taboleiro de anuncios do centro.

Artigo 10. Envio de documentacion

A direccion do centro enviard 4 Direccion Xeral de Formacién Profesional a seguinte
documentacion en formato electrénico (e custodiard a dispoiiible en formato en papel no
propio centro):

a) Solicitudes orixinais (anexo I) se estas fosen en formato electronico, ou escaneado e
compulsado dixitalmente se fosen en formato papel.

b) Copia compulsada dixitalmente da acta definitiva de selecciéon de alumnado.
c) Certificado de conta bancaria de cada unha das persoas beneficiarias.
d) Datos da mobilidade no formato de folla de calculo establecido.

A dita documentacién servira como solicitude das mobilidades de alumnado (para FCT ou
practicas de titulados) que enviara o centro para o seu tramite.

Ao longo da duracidon da convocatoria os centros poderan enviar varios paquetes de
documentacion con distinto alumnado.

Para optimizar a tramitacién das solicitudes, estas procesaranse de xeito mensual. Ao final de
cada mes agruparanse todas as recibidas ao longo do mes para tramitar nun paquete conxunto.

Artigo 11. Adxudicacion das axudas

1. A vista da documentacién achegada polos centros e das prazas que tefien asignadas, a
Direccion Xeral de Formacion Profesional elaborard a correspondente proposta de adxudicacién
das axudas e enviaralla a persoa titular da Conselleria de Cultura, Educacion, Formacion
Profesional e Universidades, que resolverd o que proceda, e nos termos previstos no artigo 34
do Regulamento da Lei 9/2007, do 13 de xufio, de subvencions de Galicia, aprobado polo
Decreto 11/2009, do 8 de xaneiro.

Contra esta resolucion, que esgota a via administrativa, os/as interesados/as poderan interpor
recurso potestativo de reposicion ante a persoa titular da Conselleria de Cultura, Educacion,

Formacion Profesional e Universidades, no prazo dun mes, segundo o disposto nos artigos 123 e
124 da Lei 39/2015, do 1 de outubro, do procedemento administrativo comun das
administracions publicas, ou ben directamente recurso contencioso-administrativo ante a Sala
do Contencioso-Administrativo do Tribunal Superior de Xustiza de Galicia, no prazo de dous
meses, de conformidade co artigo 46 da Lei 29/1998, do 13 de xullo, reguladora da xurisdicién
contencioso-administrativa.

2. Para os efectos establecidos no artigo 23.4 da Lei 9/2007, do 13 de xufio, o prazo maximo
para resolver as solicitudes correspondentes as accions especificadas nesta resolucién sera de
cinco meses, contados desde o dia seguinte & data de remate do prazo de presentacion de
solicitudes. Transcorrido o dito prazo sen se ditar resolucidn expresa, as persoas interesadas
poderdn entender rexeitadas as suas solicitudes por silencio administrativo.

Artigo 12. Renuncia & axuda

1. No caso de que por motivos xustificados un/unha beneficiario/a non poida facer a mobilidade
para a que ten concedida unha axuda, este/a debera presentar no centro educativo un escrito
de renuncia. O centro educativo enviard o referido escrito & Direccién Xeral de Formacion
Profesional para proceder a anulacién de dita concesion de axuda, ou ben para reclamar o seu
reintegro no caso de que o pagamento da mesma xa fose feito.

2. Se o/a beneficiario/a tivera percibido un anticipo da axuda debera reintegralo de acordo co
procedemento que se recolle no Regulamento da Lei 9/2007, de subvencions de Galicia, que se
lle comunicara por escrito cando se resolva a aceptacion da renuncia.

Artigo 13. Colaboracion dos centros educativos

1. A persoa titular da Conselleria de Cultura, Educacién, Formacion Profesional e Universidades
delegara a sinatura dos convenios de subvencion Erasmus+ deste proxecto, entre cada centro
educativo membro do consorcio e os beneficiarios, nos/as directores/as dos centros educativos.

2. Cada centro educativo e os beneficiarios das axudas asinaran o convenio de subvencion
Erasmus+ deste proxecto que regula as condicidns de participacion e desenvolvemento das
mobilidades de practicas.

Artigo 14. Pagamento das axudas ao alumnado

1. As axudas faranse efectivas directamente ao alumnado beneficiario, en dous pagamentos, a
través da conta bancaria indicada para tal efecto no certificado de conta bancaria aportado.

2. O primeiro pagamento sera realizado en concepto de anticipo, polo importe do 80% da axuda
concedida, unha vez que o/a beneficiario/a e o/a director/a do centro educativo asinen o
convenio de subvencion Erasmus+ para estudos e/ou practicas entre paises do programa,
segundo o modelo establecido polo Programa Erasmus+.

3. Unha vez que o/a beneficiario/a remate a sia mobilidade, nos 30 dias posteriores, terd que
cubrir un cuestionario en lifia na aplicacion da Unidén Europea (EU Survey), de acordo co
establecido no Programa Erasmus+, e presentar un certificado da empresa conforme realizou
as practicas, coas data de comezo e remate da mobilidade. Este certificado de empresa

considerarase solicitude de pagamento do 20% restante da axuda do/a beneficiario/a. No caso
de que as datas de realizacién da mobilidade do alumnado fosen inferiores aos dias maximos
indicados para cada modalidade de mobilidade, o pago do 20% restante minorarase de acordo
co establecido no convenio de subvencion.

4. A persoa beneficiaria estd obrigada a comunicarlle & entidade concedente ou, se é o caso, &
entidade colaboradora, a obtencién de subvencidns, axudas, ingresos ou recursos que financien
as actividades subvencionadas. Esta comunicacidon deberd efectuarse tan pronto como se
cofeza e, en todo caso, con anterioridade & xustificacion da aplicacion dada aos fondos
percibidos.

Artigo 15. Transparencia e bo goberno

1. A presentacion da solicitude de concesion de subvencion por parte da persoa interesada ou
representante comportard a autorizacion ao érgano xestor para solicitar as certificacions que
deban emitir a Axencia Estatal da Administracién Tributaria, a Tesouraria Xeral da Seguridade
Social e a conselleria competente en materia de facenda da Xunta de Galicia, sequndo o
establecido no artigo 20.3 da Lei 9/2007, do 13 de xufio, de subvencions de Galicia. Non
obstante, a persoa solicitante ou representante poderd denegar expresamente o
consentimento, en cuxo caso deberd presentar as certificacions nos termos previstos
regulamentariamente.

2.De conformidade co artigo 17 da Lei 1/2016, do 18 de xaneiro, de transparencia e bo goberno, e
co previsto no Decreto 132/2006, do 27 de xullo, polo que se regulan os rexistros publicos
creados nos artigos 44 e 45 da Lei 7/2005, do 29 de decembro, de orzamentos xerais da
Comunidade Auténoma de Galicia para o ano 2006, a conselleria publicard na sta paxina web
oficial a relacion das persoas beneficiarias e o importe das axudas concedidas. Incluird,
igualmente, as referidas axudas e as sanciéns que, como consecuencia delas, puidesen
impofierse nos correspondentes rexistros publicos, polo que a presentacion da solicitude leva
implicita a autorizacién para o tratamento necesario dos datos das persoas beneficiarias e a
referida publicidade.

Artigo 16. Compatibilidade das axudas

Estas axudas son compatibles con outras de caracter xeral, ainda que o importe total recibido
nunca podera superar, illadamente ou en concorrencia con subvenciéns ou axudas doutras
administracions publicas ou doutros entes publicos ou privados, nacionais ou internacionais, o
custo das actividades subvencionadas.

Artigo 17. Perda das axudas

1. A falsidade dos datos ou falsificacién dos documentos que se presenten, calquera que sexa o
momento en que se demostre a inexactitude, terd como consecuencia a perda de todos os
dereitos dos/as solicitantes que incorran en tal situacién e a devolucion total da contia
percibida, ademais das responsabilidades que procedesen, seguindo o procedemento
establecido no artigo 77 e seguintes do citado Regulamento da Lei 9/2007, de subvencions de
Galicia.

2. Calquera alteracion das condicidns tidas en conta para a concesion da subvencién e, en todo
caso, a obtencion concorrente de subvencidons ou axudas outorgadas por outras

administracions ou entes publicos ou privados, nacionais ou internacionais, podera dar lugar a
modificacion da resolucién de concesidn.

Artigo 18. Obrigas das persoas beneficiarias

1. A persoa beneficiaria estd obrigada ao reintegro, total ou parcial, da subvencién ou da axuda
publica percibida no suposto de incumprimento das condiciéns establecidas para a sua
concesion, logo do procedemento establecido no artigo 77 e seguintes do citado Regulamento
da Lei 9/2007, de subvenciéns de Galicia.

2. A persoa beneficiaria estad obrigada a facilitar toda a informacién que lle sexa requirida pola
Intervencion Xeral da Comunidade Autdnoma, polo Tribunal de Contas e polo Consello de
Contas, no exercicio das funcions de fiscalizacion e control que lles correspondan.

3. Para os efectos do artigo 31.7 da Lei 9/2007, estar ao dia no cumprimento das obrigas
tributarias ou fronte & Seguridade Social e de non ter pendente de pagamento ningunha outra
débeda coa Administracién publica da Comunidade Autdénoma, utilizarase a declaracion
responsable recollida no anexo desta resolucion.

Artigo 19. Proteccion de datos de caracter persoal

De conformidade coa Lei Organica 3/2018, do 5 de decembro, de Proteccion de Datos Persoais e
garantia dos dereitos dixitais, os datos persoais recollidos na tramitacidon desta disposicion,
cuxo tratamento e publicacion autoricen as persoas interesadas mediante a presentacién das
solicitudes, seran incluidos nun ficheiro denominado «Alumnado», regulado na Orde do 26 de
marzo de 2012 (DOG do 4 de abril) desta conselleria, cuxo obxecto é xestionar o presente
procedemento, asi como informar as persoas interesadas sobre o seu desenvolvemento. O
organo responsable deste ficheiro é a Secretaria Xeral Técnica. Os dereitos de acceso,
rectificacion, cancelacidon e oposicidn poderanse exercer ante a Secretaria Xeral Técnica,
mediante o envio dunha comunicacién ao seguinte enderezo: Conselleria de Cultura, Educacion,
Formacién Profesional e Universidades -Secretaria Xeral Técnica-Edificio Administrativo San
Caetano, s/n, 15781 Santiago de Compostela, ou a través dun correo electrénico a
sxt.educacion@xunta.gal.

Artigo 20. Modelos normalizados de formularios

A sede electronica da Xunta de Galicia ten a disposicidén das persoas interesadas unha serie de
modelos normalizados dos tramites mais comunmente utilizados na tramitacion administrativa
(https://sede.xunta.es/modelos-normalizados), que poderan ser presentados en calquera dos
lugares e rexistros establecidos no artigo16 da Lei 39/2015, do 1 de outubro, do procedemento
administrativo comun das administracions publicas.

Artigo 21. Notificacions

As notificacidons de resolucidns e actos administrativos practicaranse preferentemente por
medios electrénicos e, en todo caso, cando as persoas interesadas resulten obrigadas a
recibilas por esta via. As persoas interesadas que non estean obrigadas a recibir notificacidns
electronicas poderan decidir e comunicar en calquera momento que as notificacions sucesivas
se practiquen ou deixen de practicar por medios electrdnicos.

A persoa interesada debera manifestar expresamente a modalidade escollida para a
notificacién (electrénica ou en papel). No casos de persoas interesadas obrigadas a recibir
notificaciéns sé por medios electronicos deberdn optar en todo caso pola notificaciéon por
medios electrdnicos, sen que sexa valida, nin produza efectos no procedemento, unha opcién
diferente.

As notificacions por medios electréonicos entenderanse practicadas no momento no que se
produza o acceso ao seu contido. Cando a notificacidn por medios electrénicos sexa de caracter
obrigatorio ou fose expresamente elixida polo interesado, entenderase rexeitada cando
transcorresen dez dias naturais desde a posta a disposicién da notificacion sen que se acceda
ao seu contido.

Se o envio da notificacion electrénica non fose posible por problemas técnicos, a
Administracion xeral e as entidades do sector publico autonémico practicaran a notificacion
polos medios previstos na normativa reguladora do procedemento administrativo comun.

Artigo 22. Adaptacion

Esta resolucion adaptase as normas que lle son aplicables da Lei 9/2007, do 13 de xufo, de
subvencions de Galicia, asi como as que figuran no regulamento desta lei, aprobado polo
Decreto 11/2009, do 8 de xaneiro.

Disposicion adicional primeira. Infraccions e sancions

As persoas beneficiarias destas axudas quedan suxeitas ao réxime de infracciéons e sancions
previsto para esta materia no titulo IV da Lei 9/2007, do 13 de xufio, de subvencions de Galicia.

Disposicion adicional sequnda. Obrigas

As persoas beneficiarias tefien a obriga de facilitar toda a informacién que lles sexa requirida
pola Conselleria de Cultura, Educacion, Formacidn Profesional e Universidades, asi como pola
Intervencion Xeral da Comunidade Auténoma, polo Tribunal de Contas e polo Consello de
Contas, no exercicio das funcions de fiscalizacion e control do destino das subvencidns,
segundo dispdn o artigo 14.1.k) da Lei 9/2007, do 13 de xufio.

Disposicion adicional terceira. Impugnacion

Contra esta resolucion, que esgota a via administrativa, poderase interpor potestativamente
recurso de reposicion ante o mesmo 6rgano que a ditou, no prazo dun mes contado a partir do
dia seguinte ao da sua publicacién no Diario Oficial de Galicia, segundo o disposto nos artigos
123 e 124 da Lei 39/2015, do 1 de outubro, do procedemento administrativo comun das
administracions publicas, ou interpor directamente recurso contencioso-administrativo ante o
Tribunal Superior de Xustiza de Galicia, no prazo de dous meses contados desde a mesma data,
segundo prevé o artigo 46 da Lei 29/1998, do 13 de xullo, reguladora da xurisdicion
contencioso-administrativa.

Disposicion adicional cuarta. Publicacion na Base de datos nacional de subvencions

De conformidade co previsto nos artigos 17.3.b) e 20.8.a) da Lei 38/2003, do 17 de novembro,
xeral de subvenciéns, transmitirase & Base de datos nacional de subvencions a informacion

p
requirida por esta asi como o texto da convocatoria para a sua publicaciéon na citada base e na

paxina web da conselleria.

Disposicion derradeira primeira. Habilitacion para o desenvolvemento

Autorizase & persoa titular da Direccidn Xeral de Formacion Profesional para adoptar os actos e
medidas necesarias para a aplicacion desta resolucion.

Disposicion derradeira sequnda. Entrada en vigor

Esta resolucion entrara en vigor o dia seguinte ao da sua comunicacion aos centros educativos
membros do consorcio.

Santiago de Compostela, na data da sua sinatura dixital

Roman Rodriguez Gonzalez

Conselleiro de Cultura, Educacion, Formacién Profesional e Universidades

PROCEDEMENTO DOCUMENTO
RESOLUCION DA CONSELLERIA DE CULTURA, EDUCACION, FORMACION PROFESIONAL E UNIVERSIDADES

POLA QUE SE APROBAN AS BASES REGULADORAS E SE CONVOCAN AXUDAS DE MOBILIDADE PARA O

ALUMNADO DE CICLOS FORMATIVOS DE GRAO MEDIO E GRAO BASICO DE CENTROS EDUCATIVOS QUE SOLICITUDE
FORMAN PARTE DO CONSORCIO DE MOBILIDADE QUE DESENVOLVERA UN PROXECTO KA116 CON

MULTIPLES BENEFICIARIOS NO MARCO DO PROGRAMA ERASMUS+. PROXECTO 2020-1-ES01-KA116-079503

DATOS DA PERSONA SOLICITANTE

NOME PRIMEIRO APELIDO SEGUNDO APELIDO NIF
TIPO NOME DA ViA NUM BLOQ ANDAR PORTA
PARROQUIA LUGAR

CODIGO POSTAL | PROVINCIA CONCELLO LOCALIDADE

TELEFONO TELEFONO MOBIL CORREO ELECTRONICO

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

DATOS PARA EFECTOS DE NOTIFICACION

Notifiquese a: [ Persoa solicitante O Persoa representante
Enviaranse avisos da posta a disposicion da notificacion ao correo electronico e/ou teléfono mobil facilitados a continuacion:
TELEFONO MOBIL CORREO ELECTRONICO

O Postal (cubrir o enderezo postal sé se é distinto do indicado anteriormente)

TIPO NOME DA ViA NUM BLOQ ANDAR PORTA
PARROQUIA LUGAR

CODIGO POSTAL | PROVINCIA CONCELLO LOCALIDADE

DATOS ACADEMICOS

CENTRO

TITULACION

MOBILIDADE NO ESTRANXEIRO
EMPRESA OU INSTITUCION NAS QUE SE REALIZARA A MOBILIDADE (S6 en caso de que se cofieza)

PAIS

DATOS BANCARIOS
Declaro baixo a mifia responsabilidade que son certos os datos consignados relativos a conta bancaria indicada.

TITULAR DA CONTA NUMERO DA CONTA BANCARIA (24 DIXITOS)
IBAN
ANEXO |
(continuacién)

A PERSONA SOLICITANTE OU REPRESENTANTE DECLARA
1. Que todos os datos contidos nesta solicitude e nos documentos que se achegan son certos.

2. Que se compromete a manter os ditos requisitos durante o periodo de tempo inherente ao recofiecemento ou exercicio do dereito, de maneira
que se durante este periodo deixa de cumprir algun dos requisitos detallados na declaracion, comunicarallo ao drgano xestor.

COMPROBACION DE DATOS

Os documentos relacionados seran obxecto de consulta electronica automatizada. No caso de que as persoas DENEGO E PRESENTO O
interesadas se opofian a esta consulta, deberan indicalo no cadro correspondente e achegar os devanditos DOCUMENTO
documentos.

= DNI ou NIE da persoa solicitante

En cumprimento do disposto na Lei Organica 3/2018, do 5 de decembro, de Proteccion de Datos Persoais e garantia dos dereitos dixitais, informase
de que os datos persoais que facilite neste formulario quedaran rexistrados nun ficheiro de titularidade da Xunta de Galicia co obxecto de xestionar
o presente procedemento. A persoa interesada podera exercer os dereitos de acceso, rectificacion, cancelacion e oposicion ante a Secretaria Xeral
Técnica da Conselleria de Cultura, Educacion, Formacion Profesional e Universidades, como responsable do ficheiro, solicitandoo mediante o envio
dun correo electrénico a dxfp@edu.xunta.gal

LEXISLACION APLICABLE
RESOLUCION DA CONSELLERIA DE CULTURA, EDUCACION, FORMACION PROFESIONAL E UNIVERSIDADES POLA QUE SE APROBAN
AS BASES REGULADORAS E SE CONVOCAN AXUDAS DE MOBILIDADE PARA O ALUMNADO DE CICLOS FORMATIVOS DE GRAO MEDIO E

GRAO BASICO DE CENTROS EDUCATIVOS QUE FORMAN PARTE DO CONSORCIO DE MOBILIDADE QUE DESENVOLVERA UN PROXECTO
KA116 CON MULTIPLES BENEFICIARIOS NO MARCO DO PROGRAMA ERASMUS+. PROXECTO 2020-1-ESO1-KA116-079503

SINATURA DA PERSOA SOLICITANTE OU REPRESENTANTE

Lugar e data

Direccion Xeral de Formacién Profesional

ANEXO II: TARIFAS APLICABLES PARA CONTRIBUCIONS POR

UNIDADE
FORMACION PROFESIONAL (FP)
Mobilidade de Estudantes
Viaxe:
Distancia de viaxe Importe
Entre 10 e 99 km: 20 EUR por participante
Entre 100 e 499 km: 180 EUR por participante
Entre 500 e 1999 km: 275 EUR por participante
Entre 2000 e 2999 km: 360 EUR por participante
Entre 3000 e 3999 km: 530 EUR por participante
Entre 4000 e 7999 km: 820 EUR por participante
8000 km ou mais: 1500 EUR por participante
Nota: a "distancia de viaxe" representa a distancia entre o lugar de orixe e o lugar de

execucion, mentres que o "importe" cubre la contribucion tanto para a viaxe de ida
ao lugar de la realizacion da actividade como para a viaxe de volta.

Apoio individual:

Estudantes
Pais de destino Apoio individual por dia (€)
Dial-14 (1) Dia 15—

Noruega, Dinamarca, Luxemburgo, Reino
Unido, Islandia, Suecia, Irlanda, Finlandia, 66 € 46 €
Liechtenstein
Paises Baixos, Austria, Bélxica, Francia,
Alemania, Italia, Espaia, Chipre, Grecia, 57 € 40€
Malta, Portugal
Eslovenia, Estonia, Letonia, Croacia,
Eslovaquia, Republica Checa, Lituania,

Turquia, Hungria, Polonia, Rumania, Bulgaria,

Republica de Macedonia del Norte, Serbia

48 € 34€

Nota: o importe por dia calculase sumando o importe da axuda de viaxe e a axuda individual
obtida de multiplicar o nimero de dias de estancia polo importe correspondente (entre o dia 1-14
por unha cantidade que se reduce a partires do dia 15)

